
DEKLARATË SHTYPI 
 
Nga Rendal L. Tobias, Drejtor i Ndihmës për Jashtë të USAID-it dhe 
Administrator i USAID-it 
DUKE E MBAJTUR PREMTIMIN NË DITËN BOTËRORE TË AIDS-IT 
 
Uashington- Partneritete – të mëdha dhe të vogla, publike dhe private, vendore dhe globale – janë 
përbërësit kryesor në luftën globale kundër HIV/AIDS-it. Gjatë 20 viteve të fundit qeveria e 
SHBA-së u ka siguruar ndihmë të infektuarve dhe të ndikuarve nga AIDS-i në botën në zhvillim, 
ku afro 40 milion njerëz po jetojnë me këtë sëmundje. Sot, Agjencia për zhvillim ndërkombëtar e 
SHBA-ve (USAID) mburret me atë që po vazhdon me kontributet e saja në luftën kundër 
pandemisë si partner i rëndësishëm në Planin për Emergjencë të Kryetarit për ndihmë kundër 
AIDS-it, duke mbështetur strategjitë më komplekse për parandalimin, kujdesin dhe mjekimin e 
HIV/AIDS në botë. Tema ndërkombëtare e Ditës botërore të shënimit të AIDS-it është Ndaloni  

AIDS-in: Mbani premtimin, ndërsa SHBA-të po bëjnë mu këtë. Plani për Emergjencë veç më ka 
arritur sukses të madh në qasjen tek barërat anti-retrovirale për të luftuar AIDS-in, një qasje që 
ishte e suksesshme për shkak të fokusimit të saj në partneritetet. Me të vërtetë, premtimi i këtyre 
partneriteteve është të mbështesin kombet në zhvillimin e kapaciteteve të cilat do tu mundësojnë 
komuniteteve të ruajnë përpjekjet e tyre për gjeneratat e ardhshme. Përmes Planit për Emergjencë, 
partneritetet e USAID-it po sigurojnë aktivitete kyçe: 
 

• Në Afrikën Jugore, ku programi Burrat si partnerë po merret me çështjet për 
parandalimin e HIV/AIDS-it të cilat përfshijnë mashkullorësinë, njollën dhe dhunën 
familjare. Burrat nxiten të marrin një pjesë më të madhe të përgjegjësive për kujdesin e 
familjeve dhe bashkësisë duke kaluar kohë më tepër me fëmijët e tyre, duke këshilluar 
djemtë e ri në bashkësi dhe duke vizituar pacientët e sëmurë në fazën e fundit nga AIDS-i. 

 

• Në Haiti, ku USAID është partnerë me organizatën artistike Haitiane, Promoteurs 
Objectif Zero SIDA,  për të prodhuar një sërë të kolazheve të cilat përshkruajnë jetën e 
njerëzve të cilët jetojnë me AIDS-in dhe të familjeve të tyre. Gjatë punëtorive mbi 
njollosjen dhe diskriminimin, pjesëmarrësit krijojnë punë artistike frymëzuese të cilat 
përshkruajnë përvojat e tyre me HIV/AIDS-in dhe shpresat e tyre për të ardhmen. 
Bashkëpunimi ushqen shoqëri të posaçme të cilat promovojnë diskutime të hapura dhe të 
sinqerta. 

 
 

• Në Tajlandë, ku programi i  mbështetur nga USAID-i Partneritete Pozitive bën bashkë 
njerëzit të cilët kanë HIV-in me ata të cilët nuk janë të infektuar dhe u mundëson trajnim 
profesional, duke u mundësuar që të nisin biznese të vogla së bashku. Programi gjithashtu 
i jep mbështetje kujdesit shtëpiak për qindra banorë të Bankokut të infektuar me virusin 
HIV. 

 

• Në Ukrainë, ku USAID-i po pajis stafin mjekësor me aftësitë të cilat mundësojnë që sa 
më tepër njerëz të marrin këshillime dhe testime vullnetare me qëllim të zvogëlimit të 
përcjelljes së HIV-it nga nëna tek fëmija. USAID po trajnon mjekët obstetër dhe mamitë 
si dhe punon gjithashtu në përforcimin e mbështetjes së bazuar në bashkësi për gratë 
shtatzëna dhe nënat me virusin HIV. 

 

Këta janë vetëm disa shembuj të programeve të jashtëzakonshme në vend të cilat po ndërtohen 
mbi suksesin e pronave vendore, udhëheqjes dhe angazhimit të investohet në njerëz. Sot në 
USAID, ne riafirmojmë përkushtimin tonë për të mbajtur premtimin – premtimin e luftimit të 
HIV/AIDS-it, një partneritet pas tjetrit. 


